
TÍÐINDI

Frá í gjár at rokna 
kunnu teir fýra 
føroysku pening­
astovnarnir bjóða 
tær Apple Pay – 
sum er ein lættur, 
tryggur og persón­
ligur gjaldsháttur

– Vit hava glett okkum at kunna 
bjóða fram Apple Pay í Føroyum, 
eins og vit hava gjørt í Danmark 
og Grønlandi fyrr í ár. Vit merkja 
ein áhuga millum kundarnar fyri 
skjótum, løttum og tryggum gjalds­
møguleikum, og spurt hevur verið 
dúgliga eftir Apple Pay. So tað er 
okkum ein gleði nú at kunna ganga 
hesum ynskinum á møti fyri før­
oyskar kundar, sigur Jan Kondrup, 
sum er stjóri í BOKIS og Lokale 
Pengeinstitutter.

Nú kunnu peningastovnskundar 
í øllum Danmark, Føroyum og 
Grønlandi nýta Apple Pay. Tað er 
eitt úrslit av felagssamstarvinum 
millum allar 57 limirnir i BOKIS-
samstarvinum, sum fevnir um bæði 
størri og smærri peningastovnar. 
Tær fyrstu royndirnar eru jaligar, 
og føroyingar væntast at taka væl 
ímóti loysnini.

– Teir donsku og grønlendsku 
kundarnir hava longu tikið 
rættiliga væl ímóti Apple Pay, og nú 
verður loysnin tøk í Føroyum. Vit 
gleða okkum um, at allir limir okk­
ara nú bjóða Apple Pay, so óansæð, 
hvar ein býr í kongaríkinum, kunnu 
øll við eini iPhone, iPad, Mac ella 
einum Apple Watch vera við”, sigur 
Søren Nicolaisen, stjóri í BOKIS og 
Landdækkende Banker.

Apple Pay kann nýtast við teir 
gjaldsterminalar í Føroyum og í út­
heimi, sum eru merktir við serliga 
merkinum fyri Apple Pay ella 
nándgjaldi (kontaktleys rindan). 

H a r t i l 
v i r k a r 
A p p l e 
Pay í fleiri 
appum og 
við keyp á 
alnótini og 
kann nýt­
ast saman 
við altjóða 
g jalds kor t­
um. Á heima­
síðum hjá 
peningastovn­
unum finst 
nærri kunn­
ing um, hvørji 
kortsløg, tann 
einstaki pen­
ingastovnurin í 
BOKIS-samstarv­
inum bjóðar við 
Apple Pay. 

Dátutrygd og 
verja av persóns­
upplýsingum eru 
ein hornasteinur 

hjá Apple Pay. Tá 
Apple Pay 

verður 

nýtt, verða kortupp­
lýsingarnar ikki 
goymdar á eindini 
ella á ambætarum 
hjá Apple. Ístaðin 
verður eitt eintýð­
ugt og talbronglað 
k o n t u n u m m a r 
goymt á tryggan 
hátt í tí sokallaða 
Secure Element 
á eindini, ið 
nýtt verður. 
Hvør einstøk 
transaktión 
verður góð­
kend við eini 
eintýðugari 
og dyn­
a m i s k a r i 
t r ygd a r ­
kotu.

Bráð­
tørvs­
listin
Landsstýriskvinnan, Eyð­
gunn Samuelsen, hevur í 
dag sett í gildi nýggja kunn­
gerð, sum heimilar Almanna­
verkinum at seta á stovn ein 
bráðtørvslista til hýsing av 
persónum, ið hava ein serliga 
átrokandi bústaðartørv. 
Kunngerðin er seinasti liður 
í bústaðapakkanum hjá Al­
mannamálaráðnum, sum 
Løgtingið fyrr í ár hevur sam­
tykt.

Fyribils verður tað ein 
treyt fyri at koma á bráð­
tørvslistan, at umsøkjarin er 
stakur uppihaldari at barni 
ella børnum. Ein onnur treyt 
er, at umsøkjarin stendur 
skrivaður á bíðilista hjá al­
mennum bústaðafelagi. Um 
talið av íbúðum til bráðtørvs­
listan økist, verður møguligt 
at endurskoða hesar treytir.

Talan er um ein bráðtørvs­
lista til hýsing – ikki til bústað 
– og hýsing kann í mesta 
lagi verða veitt í 12 mánaðir. 
Gjøgnum alt hýsingarskeiðið 
hevur Almannaverkið skyldu 
til at ráðgeva og hjálpa per­
sóninum soleiðis, at hesin 
skjótast gjørligt kann fáa ein 
varandi bústað.

Bráðtørvslistin loysir ikki 
høvuðstrupulleikan, sum er 
avmarkaða útboðið av bú­
støðum kring landið. Higartil 
er eydnast at finna tríggjar 
íbúðir til endamálið, og ar­
beitt verður í løtuni við at fáa 
til vega fleiri íbúðir. Í hesum 
sambandi kann nevnast, at 
Almannaverkið við bústað­
apakkanum hevur fingið 
heimild at gera avtalur við 
privatar útleigarar um áv­
ísingarrætt. Landsstýris­
kvinnan vónar, at tað skjótt 
eydnast at fáa í lag avtalu við 
privatar útleigarar soleiðis, at 
talið av íbúðum til bráðtørvs­
listan økist.

SO KOM APPLE 
PAY TIL FØROYA

Frá í gjár at rokna kunnu føroysku 
peningastovnarnir bjóða fram 
tænastuna Apple Pay


